
Nin gafe in labɛnna ni Ameriki jamana ka cakɛda yiriwa 

sabatili kama diɲɛ kɔnɔ (USAID) ni GBAIA ka dɛmɛ ye.

Ana ye yefugedennin cɛɲumannin dɔ sɔrɔ. 
O tɔgɔ dara ko Jamako. Den in bangera 
selidonya dɔ fɛ. Jamako ba b’a wele ko 
Jama.

Jamako kunsigi cɛkaɲi i ko tile. A bɛ ye-
lenku-yelenku. A ɲɛkisɛ b'i ko kalojɛ. O 
jɛlen pasipasi. 

Ni Ana ye den in lajɛ, a bɛ kasi. Ne ko  : 
« Ana, i dun bɛ kasi munna ? I ɲɛji kana se 
den in ma dɛ ! E ta dɔn ko den ye nɛɛma de 
ye wa ? » 

Ana ko : « Ee Fati, Jamako tɛ yeli kɛ ten. 
Yeelen yɛrɛ bɛ digi a ɲɛ na. Wa, Jamako 
man di a fa ye ten. Ne b’a dɔn k'o sababu 
ye den in kɛcogo ye. »

Ne ko : « Ana, a fa m’a faamu de ! An ka 
Jamako don kalan na bani. A bɛn’a faamu 
ko den bɛɛ ye kelen ye. Ni den ladonna ka 
ɲɛ, a bɛ bɛɛ nafa. »

Ana ko : « Fati, ne bɛ siran mɔgɔ juguw ɲɛ ! 
Olu bɛ se ka dankari den in ni na ! Yefuge-
den ka ko man nɔgɔn jamana in kɔnɔ. Ne 
haminen don ni den in ye dɛ ! »

Ne ko : « Ana, denko tɛ mɔgɔkelen ko ye. 
An bɛɛ bɛn’an janto Jamako la. Ne yɛrɛ 
bɛna taa den in kalifa dugutigi la. 
Ne taara Jamako kalifadon dugutigi la ».

Kalanyɔrɔ

Dugutigi ye Jamako kalifa dugudenw na. 
Dugudenw y’u janto Jamako la. U y’a 
tɔpɔtɔ, k’a don kalan na. U ye nunɛti ɲini 
Jamako ye. 

Jamako kɔrɔbayara bɛɛ ka kanu kɔnɔ. A 
taara kalansoba la duguba kɔnɔ. A natɔ bɛ 
daba sama dugutigi ma. 
Jamako kɛra a fa ka wasolan ye.

Jamako ye kalan kɛ ka kɛ dɔgɔtɔrɔ ye. A bɛ 
dugumɔgɔw dɛmɛ kɛnɛyako tɛmɛsiraw la. 
Jamako y’a kun bɔ dugu mɛrɛya nɔfɛ. 
Dugumɔgɔ bɛɛ ko : « Jamako, an bɛ e de fɛ. »

Jamako kɛra a ka dugu mɛrɛmuso fɔlɔ ye. 
Jamako jamatigi kɛra Jama ɲɛmɔgɔ ye. 
A ye dɔgɔtɔrɔso dɔ jɔ, k’a ka dugu dɛmɛ. 
Dugumɔgɔ bɛɛ nisɔndiyara kɛnɛyasoko in na.

